
Ittra lill-Poplu ta’ Alla

tal-E.T. Mons. Mario Grech
Isqof ta’ Ghawdex

NIFIRHU FIL-MULEJ

Ghal darba ohra 1-Mulej rega’ xehet il-harsa tieghu kollha mhabba fuq il-Knisja
taghna u ghazel wiehed minn uliedha, Patri Giovanni Cefai Mssp, u fdalu l-ministeru
episkopali. Dalghodu I-Papa Frangisku habbar li kien qed jahtru 1-ewwel Isqof Prelat
ta’ Santiago Apostol de Huancané, fil-Peru.

Inhossni grat hafna lejn dawk kollha li mal-medda tas-snin ghenu lil dan il-patri
missjunarju jissawwar biex il-Mulej sabu jixraqlu halli jghoddu fil-Kullegg tal-
Appostli. Insellem il-memorja tal-gheziez genituri tieghu li fil-familja tawh l-ewwel
trobbija Nisranija. Il-komunita parrokkjali taz-Zebbug, Ghawdex, offriet dak il-qafas
religjuz, spiritwali u kulturali fejn dan it-tfajjel trawwam u ghamel l-ewwel
esperjenza ta’ Knisja. Jekk il-familja u l-komunita ekklezjali kienu “l-ewwel
seminarju” ghal Giovann, id-Dar Stella Maris, li 1-Patrijiet tas-Soc¢jeta Missjunarja ta’
San Pawl ghandhom fdin il-parrocca, kienet “it-tieni seminarju” fejn dan iz-
zaghzugh, mahtuf mill-karizma tal-Qaddej ta’ Alla Mons. Guzeppi De Piro, beda n-
namur tal-hajja sacerdotali u missjunarja. Fil-fatt, hames snin wara li rcieva 1-
Ordinazzjoni sacerdotali minn idejn il-predecessur tieghi 1-Isqof Nikol G. Cauchi,
huwa mar il-Peru fejn ghadu hemm sa issa. FFNovembru li ghadda, meta kont fuq
Zjara Pastorali fil-Peru, kelli 1-grazzja li ghaddejt ftit jiem mieghu u ma’ shabu 1-
patrijiet fArequipa fejn Mons. Cefai kien Superjur Provin¢jali; hemmhekk stajt
nosserva kemm dawn il-patrijiet ihobbu lin-nies foqra u huma mahbuba u
apprezzati.

Din in-nomina hija frott tal-imhabba generuza li I-poplu Ghawdxi ghandu lejn il-
missjoni; hija nomina li theggigna biex inkebbsu fina l-interess genwin fil-Knisja
missjunarja u nibqghu nkunu solidali ma’ hutna missjunarji.

Insellem lis-Soc¢jeta Missjunarja ta’ San Pawl, 1i bil-hatra ta’ Mons. Cefai ghall-
episkopat ghandha l-ewwel isqof fl-istorja taghha. Nithem 1li meta 1-Papa Frangisku
ged jafda dan il-ministeru lil wiehed minn ulied De Piro, huwa qed jesprimi 1-
apprezzament tieghu ghall-hidma ta’ din is-Soc¢jeta. Intennilhom dak li dejjem nghid
lir-religuzi li ghandna fid-Djocesi: ahna nghozzu l-prezenza taghkom fostna. L-ghazla
ta’ dan ir-religjuz, it-tielet patri Ghawdxi li gqed jinhatar isqof, hija konferma minn
Alla li fdin id-Djocesi hawn post spe¢jali riservat ghalikom.

Filwaqt li nheggigkom twieznu lill-Isqof Cefai bit-talb taghkom, f'din is-Sena
Marjana, fisem il-Knisja fGhawdex, inqieghed lil dan 1-Isqof zaghzugh taht il-
harsien tal-Madonna Ta’ Pinu.

Illum, 3 ta’ April 2019.

